
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ԱՇԽԱՏԱԿԱԶՄԻ ՂԵԿԱՎԱՐ-ՆԱԽԱՐԱՐ
ՊԱՐՈՆ ԴԱՎԻԹ ՀԱՐՈՒԹՅՈՒՆՅԱՆԻՆ
Ի կատարումն ՀՀ վարչապետի 31.08.2016թ.

 N02/23.25/12663-16 հանձնարարականի 
Հարգելի պարոն Հարությունյան
ՀՀ գյուղատնտեսության նախարարության ջրային տնտեսության պետական կոմիտեի կողմից ներկայացված ՀՀ կառավարության «Հայաստանի Հանրապետության 2016 թվականի պետական բյուջեում, Հայաստանի Հանրապետության կառավարության 2015 թվականի դեկտեմբերի 24-ի N1555-Ն որոշման մեջ փոփոխություններ և Հայաստանի Հանրապետության կառավարության 2016 թվականի մարտի 17-ի N284-Ն որոշման մեջ փոփոխություններ և լրացում կատարելու մասին» որոշման նախագծի (այսուհետ` Նախագիծ) վերաբերյալ հայտնում ենք հետևյալը.
Նախագծով նախատեսվում է.

1. Վերականգնել ՀՀ կառավարության 07.07.2016թ. N724-Ն որոշմամբ ՀՀ 2016 թվականի պետա​կան բյու​ջեով նախատեսված «Ոռոգման ծառայություններ մատուցող ընկերություններին ֆինանսական աջակցության տրամադրում» ծրագրից կասեցված 101.6 մլն դրամը,
2. Նշված ծրագրի շրջանակներում ՀՀ կառավարության 17.03.2016թ. N284-Ն որոշմամբ ջրօգտագործողների ընկերությունների ֆինանսական ճեղքվածքը մարելու նպատակով հատկացված գումարներից 269.3 մլն դրամը որոշ ջրօգտագործողների ընկերությունների փոխարեն և նրանց անունից վճարել «Հայաս​տանի էլեկտրական ցանցեր» փակ բաժնետիրական ընկերությանը` օգտագործած էլեկտրաէներգիայի դիմաց առաջա​ցած պարտավորությունները մարելու նպատակով: 
Այդ կապակցությամբ հայտնում ենք, որ Նախագծի վերաբերյալ խմբագրական առումով առաջարկություններ չունենք:

